
BOSNA I HERCEGOVINA 
FEDERACIJA BOSNE I HERCEGOVINE                                                               - P r i j e d l o g -      
ZENIĈKO - DOBOJSI KANTON 
OPĆINA KAKANJ 
OPĆINSKO VIJEĆE 
 
Broj: 01/1-_________/26 
Kakanj: __.__. 2026.godine 
 

 Na osnovu člana 13. i 35. Zakona o principima lokalne samouprave u Federaciji Bosne i 
Hercegovine („Službene novine F BiH“, br.49/06 i 51/09), člana 24. i 105. Statuta Općine Kakanj 
(“Službene novine Općine Kakanj”, broj: 4/08) i člana 94. Poslovnika o radu Općinskog vijeća 
(„Službene novine Općine Kakanj“ broj: 6/11, 4/16 i 6/16), te Zaključka Općinskog vijeća Kakanj, 
broj: 01/1-11-371/25 („Službene novine Općine Kakanj“ broj: 13/25), Općinsko vijeće na ___ 
sjednici, održanoj dana __.__.2026. godine  d o n i j e l o  j e    
 
 

O  D  L  U  K  U 
 o davanju saglasnosti Udruženju “Zelena energija Kakanj” za instalaciju fotonaponske 

elektrane (FNE) na krovu administrativne zgrade Općine Kakanj 
 
 

Ĉlan 1. 
            Ovom Odlukom daje se saglasnost Udruženju “Zelena energija Kakanj” za instalaciju 
fotonaponske elektrane (FNE) na krovu administrativne zgrade Općine Kakanj, koja se nalazi u 
Kaknju, u Ulici branilaca 1, izgrađena na parceli označenoj kao k.č.br. 1369/22 k.o. Kakanj, zv. 
“Prijeka-Varda”, kuća i zgrada površine 1075 m

2
, upisana u posjedovni list broj 299 k.o. Kakanj, u 

posjedu D.S. Općina Kakanj sa dijelom 1/1, upisana u zk.ul.br. 5739 k.o. Kakanj, Općina Kakanj 
sa dijelom 1/1, uključujući i nesmetan pristup za potrebe instalacije, eksploatacije, održavanja i 
verifikacije postrojenja. 

 
                                                               Ĉlan 2. 
Saglasnost se daje na period od dvadeset pet godina uz mogućnost produženja, s tim da 

cjelokupna proizvedena električna energija iz fotonaponskog postrojenja bude korištena za 
potrebe administrativne zgrade Općine Kakanj. 

 
 
                                                                Ĉlan 3. 

           Ova saglasnost se daje u svrhu realizacije projekta instalacije fotonaponske elektrane 
(FNE) na krovu administrativne zgrade Općine Kakanj, koji se odvija u okviru koncepta Zajednice 
obnovljive energije, kao i za pribavljanje potrebne dokumentacije za instalaciju fotonaponske 
elektrane (FNE), te se u druge svrhe se ne može koristiti.  
            Udruženje „Zelena energija Kakanj“ će u skladu sa važećim propisima pribaviti svu 
potrebnu dokumentaciju i saglasnosti, osigurati kompletnu tehničku, pravnu i finansijsku pripremu 
projekta, te u konačnici zaključiti odgovarajući ugovor o korištenju krova uz puno poštivanje 
imovinsko-pravnih odnosa i interesa Općine Kakanj. 
 
 

    Ĉlan 4. 
 Na osnovu ove Odluke ne mogu se vršiti upisi i promjene u zemljišnim knjigama i 
katastarskom operatu Općine Kakanj na nekretnini, navedenoj u članu 1. ove Odluke. 

  Ĉlan 5. 

            Ova Odluka stupa na snagu danom donošenja, a bit će objavljena u „Službenim novinama 
Općine Kakanj“. 
 
 
                                                                                                           PREDSJEDAVAJUĆI 
                                                                                                           OPĆINSKOG VIJEĆA 
 
                                                                                                                Slaven Katičić 

O b r a z l o ž e nj e 
 

 
I PRAVNI OSNOV 
           Pravni osnov za donošenje ove Odluke propisan je članom 13. stav (2) alineja 5) Zakona o 
principima lokalne samouprave („Službene novine Federacije BiH“, broj: 49/06 i 51/09) u kojem je 
navedeno da je organ odlučivanja jedinice lokalne samouprave u općini Općinsko vijeće, te da 
Vijeće u okviru svojih nadležnosti donosi odluke o upravljanju i raspolaganju imovinom jedinice 
lokalne samouprave, a članom 35. stav (3) istog Zakona propisano je da Vijeće odlučuje o 
pribavljanju, korištenju, upravljanju i raspolaganju imovinom jedinice lokalne samouprave.           
Ista odredba sadržana je i u članu 24. stav (1) tačka 7. Statuta Općine Kakanj („Službene novine 
Općine Kakanj“, broj: 4/08) gdje je propisano da Općinsko vijeće u okviru svoje nadležnosti 
donosi odluke o upravljanju i raspolaganju imovinom Općine.   
          Tačkom 2. Zaključka Općinskog vijeća Kakanj, broj: 01/1-11-371/25 („Službene novine 
Općine Kakanj“, broj: 13/25) data je saglasnost za realizaciju projekta instalacije fotonaponske 
elektrane (FNE) na krovu administrativne zgrade Općine Kakanj, koji se odvija u okviru koncepta 
Zajednice obnovljive energije, u cilju nastavka naredne faze tehničke asistencije GIZ-a i dobivanja 
finansijskih sredstava za realizaciju projekta. 
 
II RAZLOZI ZA DONOŠENJE 
         Udruženje „Zelena energija Kakanj“ podnijelo je ovoj Službi Zahtjev broj: 09/26 od 
04.02.2026. godine, za dodjelu krova administrativne zgrade Općine Kakanj na korištenje bez 
naknade, u svrhu realizacije projekta instalacije fotonaponske elektrane (FNE) u okviru koncepta 
Zajednice obnovljive energije. U zahtjevu navode da je Idejnim projektom FNE „KAKANJ 1“ – 
OPĆINA KAKANJ planirano korištenje 448,92 m

 krovne površine, uz izuzimanje površina 

potrebnih za hodne staze, zasjenjenje i sigurnosna odstupanja od atike, te da je projektom 
predviđena instalirana snaga od 104,125 kW, uz ugradnju 174 fotonaponska panela. Navode da 
je cilj projekta unapređenje energetske efikasnosti, smanjenje troškova električne energije, 
povećanje udjela obnovljivih izvora energije, te jačanje lokalne energetske tranzicije u skladu sa 
važećim zakonskim propisima i realnim politikama Evropske unije.  
Udruženje podnesenim zahtjevom traži korištenje krova administrativne zgrade Općine Kakanj, 
koja se nalazi na parceli označenoj kao k.č.br. 1369/22 k.o. Kakanj, u naprijed navedenu svrhu, 
na period od 25 godina, uz osiguranje nesmetanog pristupa za potrebe instalacije, eksploatacije, 
održavanja i verifikacije postrojenja. Realizacija projekta, kako Udruženje navodi, donosi 
višestruke koristi Općini Kakanj, uključujući dugoročno smanjenje budžetskih izdataka za 
električnu energiju, jačanje energetske sigurnosti lokalne zajednice, samanjenje emisije CO2 i 
doprinosi klimatskim ciljevima, razvoj individualnog i održivog modela proizvodnje čiste energije. 
Cjelokupna proizvedena električna energija iz fotonaponskog postrojenja FNE “KAKANJ 1”-
OPĆINA KAKANJ bila bi  korištena za potrebe Općine Kakanj čime bi se ostvarile direktne uštede 
na računima za električnu energiju Općine Kakanj i rasterećenje budžeta Općine Kakanj, kao i 
stvaranje dodatnih mogućnosti za ulaganje u projekte obnovljivih izvora energije. Pored ostalog, 
Udruženje u zahtjevu navodi i to da će, u slučaju odobrenja, osigurati kompletnu tehničku, pravnu 
i finansijsku pripremu projekta, kao i zaključivanje odgovarajućeg ugovora o korištenju krova, uz 
puno poštivanje imovinsko-pravnih odnosa i interesa Općine Kakanj. Zahtjev se temelji na 
Zaključku Općinskog vijeća Općine Kakanj broj: 01/1-11-371/25 od 30.10.2025. godine kojim je 
data saglasnost za realizaciju projekta instalacije fotonaponske elektrane na krovu 
administrativne zgrade Općine Kakanj, kao i na ciljevima i djelatnostima Udruženja “Zelena 
energija Kakanj”, čiji su osnivači Općina Kakanj, JU “Kulturno-sportski centar” Kakanj i JP 
“Energokom” d.o.o. Kakanj (ranije JP “Grijanje” d.o.o. Kakanj). Naposljetku navode da se u vezi 
sa navedenim obraćaju Općini Kakanj i Općinskom vijeću Općine Kakanj, te da saglasnost i 
podrška Općinskog vijeća predstavljaju ključni preduslov za realizaciju projekta Zajednice 

obnovljive energije i da bez predmetne odluke Općina Kakanj ne bi raspolagala potrebnom 
dokumentacijom za apliciranje na sredstva za kofinansiranje investicije od strane GIZ-a kroz Javni 
poziv Grant Facility. 
 

Općinsko vijeća općine Kakanj je na 11. sjednici održanoj dana 30.10.2025. godine 
donijelo Zaključak broj: 01/1-11-371/25, kojim je, između ostalog, data saglasnost za realizaciju 
projekta instalacije  fotonaponske elektrane (FNE) na krovu administrativne zgrade Općine 
Kakanj, koji se odvija u okviru koncepta Zajednice obnovljive energije, u cilju nastavka naredne 
faze tehničke asistencije GIZ-a i dobivanja finansijskih sredstava za realizaciju projekta. Istim 
zaključkom Općinskom načelniku, organima upravljanja i rukovođenja JU „Kulturno-sportski 
centar“ Kakanj i JP „Grijanje“ d.o.o. Kakanj, tj. planiranim članoviima zajednice obnovljive 
energije, data je saglasnost za poduzimanje svih potrebnih aktivnosti u realizaciji predmetnog 
projekta, te saglasnost za poduzimanje svih potrebnih aktivnosti u vezi osnivanja i rada 
Udruženja, koje će u skladu sa važećim propisima dobiti status Zajednice obnovljive energije. 

 
Rješenjem Ministarstva za pravosuđe i upravu Zeničko-dobojskog kantona od 30.01.2026. 

godine u Registar udruženja navedenog Ministarstva upisano je Udruženje Zelena energija 
Kakanj, sa ciljem osnivanja udruženja da vrši koordinaciju, unapređenje i uvezivanje građana, 
javnih institucija i lokalnih organizacija, sa primarnom svrhom što efikasnijeg obezbjeđivanja 
zaštite okoliša, energetske, ekološke i društvene koristi za svoje članove, te sa sa ciljevima 
udruženja da, između ostalog, doprinese razvoju i primjeni obnovljivih izvora energije u Federaciji 
Bosni i Hercegovini, unapređenju energetske efikasnosti i racionalnoj potrošnji električne energije, 
pružanja podrške javnim ustanovama i organima vlasti u planiranju, korištenju i optimizaciji 
proizvodnje, djeljenja i potrošnje električne energije iz obnovljivih izvora. 

 
          Dopisom ove Službe broj: 06/1-27-853/2026 od 06.02.2026. godine, od Službe za privredu, 
urbanizam i zaštitu okoline zatraženo je stručno mišljenje vezano za mogućnost udovoljavanja 
podnesenom zahtjevu Udruženja “Zelena energija Kakanj“, a shodno važećoj prostorno-planskoj 
dokumentaciji i propisima koji regulišu oblast prostornog uređenja i građenja, odnosno mišljenje 
da li je instalacija fotonaponske elektrane (FNE) i ugradnja fotonaponskih panela na krovu 
administrativne zgrade Općine Kakanj u skladu sa planskim dokumentima prostornog uređenja, te 
da li bi navedena instalacija i ugradnja uticala na vanjski izgled, stabilnost i sigurnost zgrade. 
           Služba za privredu, urbanizam i zaštitu okoline je dana 10.02.2026. godine, dostavila 
Stručno mišljenje u pogledu planske dokumentacije, broj: 04/1-255/26 od 09.02.2026. godine u 
kojem je navedeno sljedeće: “Uvidom u dostavljeni Idejni projekat, urađen od strane konzorcija 
IPSA INSTITUT d.o.o. Sarajevo, Danijela Ozme 4 i CETEOR d.o.o. Sarajevo, Topal Osman paše 
32B, iz novembra 2025. godine, utvrđeno je da predmetna FNE ne prelazi površinu krova te da 
treba biti locirana na krovu zgrade Općine Kakanj, koja se nalazi na parceli označenoj kao k.č.br. 
1369/22 k.o. Kakanj (novi premjer). Uvidom u usvojeni Urbanistički plan Kakanj 2011-2026., čije 
su Odluka o usvajanju i Odluka o provođenju Urbanističkog plana Kaknja 2011-2026., objavljene 
u “Službenim novinama Općine Kakanj” broj: 08/11, 4/12, 11/13, 11/14, 6/17, 7/18, konstatovano 
je da se navedena parcela nalazi u zoni označenoj kao poslovna zona-zona dozvoljene gradnje. 
Dakle, u pogledu planske dokumentacije nema smetnji za izdavanje potrebnih akata iz oblasti 
urbanizma-uvjerenje u skladu sa članom 114. stav (8) tačka e), da odobrenje za građenje, kao ni 
urbanistička saglasnost, odnosno lokacijska informacija nisu potrebni kako se radi o postavljanju 
solarnih panela čija površina ne prelazi površinu krova objekta koji ima odobrenje za upotrebu. 
Napominjemo da je potrebno riješiti imovinsko-pravne odnose. Odgovor na pitanje da li instalacija 
FNE na krovu zgrade utiče na stabilnost i sigurnost zgrade odgovor će dati glavni projekat. Što se 
tiče vanjskog izgleda zgrade, krov je vanjski dio zgrade, instalacijom panela izgled će neminovno 
biti promijenjen, s tim da se može zaključiti da postavljanje panela općenito nema negativan uticaj 
na vanjski izgled zgrade”. 

         Općinsko pravobranilaštvo općine Kakanj dalo je Mišljenje broj: M-4/26 od 17.02.2026. 
godine. 
 

          Shodno pomenutim odredbama Zakona o principima lokalne samouprave i Statuta Općine 
Kakanj, Općinsko vijeće je nadležno za donošenje odluke o upravljanju imovinom općine i 
odlučivanje o njenom sticanju i raspolaganju, te je postupajući po podnesenom zahtjevu 
Udruženja, a na osnovu naprijed izloženog, sačinjen prijedlog Odluke o davanju saglasnosti 
Udruženju „Zelena energija Kakanj“ za instalaciju fotonaponske elektrane (FNE) na krovu 
administrativne zgrade Općine Kakanj, koji se dostavlja Općinskom vijeću Kakanj na razmatranje i 
odlučivanje. 
 
Kakanj, __.__.2026.godine                                           
 
Predlagač:                                                                                                Obrađivač: 
Općinski načelnik                                                               Služba za imovinsko-pravne, geodetske 
                                                                                                      poslove i katastar nekretnina 
 
                                                                                                            
                                                                                    
                                                                                                      
          
 
  
 
                                                                                    
                                                                                                        
        
          
 
  
          
   


